Тропарь великомученику 


Георгию Победоносцу





Тропарь, глас 4


Подвигом добрым подвизался еси, страстотерпче Христов Георгие, и веры ради обличил еси мучителей нечестие: жертва же бла�гоприятна Богови принеслся еси. Темже и венец приял еси победы, и молитвами, святе, твоими, всем подаеши прегрешений прощение.





Ин тропарь, глас той же


Яко пленных свободитель, и ни�щих защититель, немощствующих врач, царей поборниче, победоносче великомучениче Георгие, моли Христа Бога, спастися душам нашим.





Тропарь, глас 4 (На освящение церкви вмч. Георгия в Киеве) 


Днесь блажат тя мира концы, Бо�жественных чудес исполншеся, и земля радуется, напившися крове твоея. Христоименитии же людие града Киева ос�вящением Божественнаго храма твоего радостию возве-селишася, страстотерпче Георгие, сосуде избранный Святаго Духа, угодниче Христов. Егоже моли с верою и мольбою приходящим во святый твой храм дати очищение грехов, умирити мир и спасти души наша.





Кондак, глас 4


Возделан от Бога, показался еси благочестия делатель честней�ший, добродетелей рукояти со�брав себе: сеяв бо в слезах, весели�ем жнеши: страдальчествовав же кровию, Христа приял еси: и мо�литвами, святе, твоими, всем подаеши прегрешений прощение.


